
КОМИ РЕСПУБЛИКАСА ОЛАНПОДУВ ЁРДЛÖН

ШУÖМ

Гражданка Г.Н. Лешуковалöн норасьöм серти "Вуктыл кар" муниципальнöй юкöнса Сöветлöн «Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а, "Вуктыл" муниципальнöй районса Сöветлöн "Вуктыл" муниципальнöй районлöн сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решениеяслысь оланподувлы лöсялöмсö прöверитöм йылысь делö кузя 

Сыктывкар                                                                           2008 вося июль 8 лун      

Коми Республикаса Оланподув Ёрд, кöнi веськöдлысьнас Ю.В. Гаврюсов, ёрдысьяснас –А.В. Проскуров, П.Ф. Пунегов, 

кöнi участвуйтiс гражданка Г.Н. Лешукова,

Коми Республикаса Оланподувлöн 96 статьяса коймöд юкöн, «Коми Республикаса Оланподув Ёрд йылысь» Коми Республикаса Оланпаслöн 3 статьяса  медводдза юкöнын 2 пункт,  90, 91, 92 да 93 статьяяс вылö подуласьöмöн 

 видлалiс восьса ёрд заседание вылын гражданка Г.Н. Лешуковалысь шыöдчöм сы серти, мый "Вуктыл кар" муниципальнöй юкöнса Сöветлöн «Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а, "Вуктыл" муниципальнöй районса Сöветлöн "Вуктыл" муниципальнöй районлöн сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решениеясыс оз лöсявны оланподувлы. 

Делö видлалöмлы помканас лои Г.Н. Лешуковалöн норасьöм, кöнi индöма, мый венö вайöдöм нормативнöй правовöй актъясыс дзескöдöны социальнöя могмöдöм вылö сылысь оланподув серти правояссö. 
Видлалöмлы подувнас лои юалöм, лöсялöны-ö  Коми Республикаса Оланподувлы венö вайöдöм нормативнöй правовöй актъяслöн положениеясыс.

Докладчик-ёрдысь А.В. Проскуровлысь юöртöмсö, шыöдчысьлысь, специалист С.Г. Толстовлысь висьтасьöмсö кывзöм бöрын, сетöм документъяс да мукöд материал видлалöм бöрын Коми Республикаса Оланподув Ёрд 

пасйис:

1. Гражданка Г.Н. Лешукова шыöдчис Коми Республикаса Оланподув Ёрдö норасьöмöн сы серти, мый "Вуктыл кар" муниципальнöй юкöнса Сöветлöн «Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а, "Вуктыл" муниципальнöй районса Сöветлöн ""Вуктыл" муниципальнöй районса сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решениеясыс оз лöсявны оланподувлы. 

Норасьöмас шыöдчысь корö лыддьыны индöм нормативнöй правовöй актъяссö  сиктын олысь педагог-пенсионеръяслы социальнöй отсöг сетан мераяс вынтöммöдан юкöнын Коми Республикаса Оланподувлöн 11, 16, 18 да 40 статьяяслы лöсявтöмöн.
Норасьöмсö подулалöмас Г.Н. Лешукова индіс, мый венö вайöдöм нормативнöй актъяс вöсна, кöні абу артыштöма мездыны сиктъясын олысь педагог-пенсионеръясöс оланінысь, шоныд да би сетöмысь мынтысьöмысь,  дзескöдсьöны сылöн законнöй правоясыс да интересъясыс, вошö сылöн пенсияысь тöдчана юкöн. Сетöм документъясысь петкöдчö, мый ёрдöн (Коми Республикаса Медвылыс Ёрд Президиумлöн 2007 во февраль 28 лунся 44г-19 №-а шуöм) да "Вуктыл" муниципальнöй районса администрацияöн Г.Н. Лешуковалы вöлі öткажитöма шоныд да би сетöмöн дон босьттöг олан жыр кыдзи социальнöй кокньöд сетöм йылысь корöмын. Та дырйи ёрд да "Вуктыл" муниципальнöй районса администрация индісны, мый öнія кадö ни федеральнöй законодательствоöн, ни Коми Республикаса нормативнöй правовöй актъясöн абу артыштöма педагог-пенсионеръяслы сиктын шоныд да би сетöмöн дон босьттöг олан жыр кыдзи кокньöд сетöм вылö правосö.
Коми Республикаса Ёрд "Коми Республикаса Оланподув Ёрд йылысь" Коми Республикаса Оланпаслöн 68 статьяса коймöд юкöн вылö подуласьöмöн лöсьöдö решениеяс сöмын шыöдчöмын индöм сёрнитантор кузя, да сöмын актлöн сійö юкöн серти, мый пасйöма шыöдчöмын, та дырйи сійö абу йитчöма шыöдчöмын  индöм подув серти.
"Вуктыл" муниципальнöй районса Сöветлöн 2006 во январ 24 лунся 215 №-а решениеöн вöлі дугöдлöма "Вуктыл кар" муниципальнöй юкöнса Сöветлöн "Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а решениелысь действиесö муниципальнöй велöдан учреждениеясса специалистъяслы социальнöй отсöг сетан мераяс юкöнын. "Вуктыл" муниципальнöй районса Сöветлöн 2006 во октябр 31 лунся 268 №-а решениеöн "Вуктыл кар" муниципальнöй юкöнса Сöветлöн 2004 во декабр 14 лунся 112 №-а вылынджык индöм решениеö пыртöма вежсьöмъяс – решениелöн 1 пунктысь киритöма "велöдöм" кыв. Сідзкö, "Вуктыл кар" муниципальнöй юкöнса Сöветлöн 2004 во декабр 14 лунся 112 №-а решениеöн öнія кадö действуйтысь редакцияын муниципальнöй велöдан учреждениеясса специалистъяслы социальнöй отсöг сетан мераяс кузя юалöмъясыс оз видлавсьыны.
Шыöдчöмлöн вежöртас серти, шыöдчысь вензьö "Вуктыл кар" муниципальнöй юкöнса Сöветлысь "Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а решениесö 2004 во декабр 14 лунся медводдза редакцияын.

Висьталöмсö тöд вылö босьтöмöн, Коми Республикаса Оланподув Ёрдлöн видлаланторйöн лоöны  "Вуктыл кар" муниципальнöй юкöнса Сöветлöн "Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся редакцияын  2004 во декабр 14 лунся 112 №-а, "Вуктыл" муниципальнöй районса Сöветлöн "Вуктыл" муниципальнöй районса сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решениеяс.
2. Коми Республикаса Оланподув социальнöй государстволöн могъяс серти (11 статья) гарантируйтö быдöнлы социальнöй отсöг Оланпасöн индöм арлыд да мукöд лоöмтор дырйи (40 статья, 1 юкöн). Социальнöй могмöдöмлöн медтöдчана могыс – сетны средство мортлы олöм вылö, сетны отсöг йöзлы, кодъяс арлыд либö уджавны вермытöм вöсна оз вермыны асьнысö могмöдны. Социальнöй могмöдöмлысь правовöй подув, условиеяс, сетан пöрадок да мында индігöн законодательлы – тайö тшупöдын общество сöвмöмлöн экономическöй позянлун серти – колö нырччыны сыö, медым водзö сöвмöдны позянлунсö, медводз на серти, коді босьтö государствосянь социальнöй отсöгсö медэтша, налысь олöмын медшöр коланлунсö могмöдöм понда. Та дырйи, кыдзи гижöма Россия Федерацияса Оланподув Ёрдлöн правовöй позицияын, мый индöма 2004 во январ 29 лунся 2-П №-а шуöмын, абсолютнöй правилööн лоö сійö, мый пенсионеръясöс социальнöя могмöдан водзджык урчитöм мераяссö оз вермыны киритны öткодь тöдчанлуна мераясöн вежтöг.
3. Сиктъясын олысь педагог-пенсионеръяслы социальнöй отсöг сетан мераяс киритысь нормативнöй положениеяслöн оланподувлы лöсялöмыс видлавсис нин кыдзи Россия Федерацияса Оланподув Ёрдöн (2007 во февраль 8 лунся 322-О-П №-а определение), сідзи и Коми Республикаса Оланподув Ёрдöн (2006 во январ 24 лунся, 2007 во ноябр 7 лунся шуöмъяс). Такöд йитöдын, артмöм лöсявтöм правоприменительнöй практика да педагог-пенсионеръяслы кокньöдъяс сетан юалöмлысь торъя социальнöй тöдчанлунсö тöд вылö босьтöмöн, Коми Республикаса Оланподув Ёрд артыштö коланаöн выльысь лöсьöдны тайö юалöм кузяыс решение шуöмöн.
Россия Федерацияса Оланподув Ёрдöн да Коми Республикаса Оланподув Ёрдöн лöсьöдöм правовöй позицияяслöн мöвпыс сыын, медым сиктын олысь педагогъяслы (кыдзи уджалысьяслы, сідзи и пенсионеръяслы) социальнöй отсöг сетан мераясöн правовöя веськöдлöмас эз лоны ыджыд вежсьöмъяс, сы лыдын и "Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь" да "Россия Федерацияын меставывса асвеськöдлöм котыртан öтувъя принципъяс йылысь"  федеральнöй оланпасъяс примитöмкöд йитöдын Россия Федерацияса законодательнöй актъясö вежсьöмъяс пыртöм да Россия Федерацияса öткымын законодательнöй акт вынтöмöн лыддьöм йылысь" 2004 во август 22 лунся 122-ФЗ №-а Федеральнöй оланпас примитöмкöд йитöдын (водзö – 2004 во август 22 лунся 122-ФЗ №-а Федеральнöй оланпас). 
Сиктын школаясса педагогическöй уджалысьяслысь, сы лыдын налысь, кодъяс петісны пенсия вылö да кодъяслöн сиктса школаясын уджалан стажыс 10 воысь абу этшаджык, да накöд олысь налöн семьяö пырысьяслысь шоныд да би сетöмöн олан жыръясöн дон босьттöг вöдитчöм вылö правосö вынсьöдöма СССР Министръяслöн Сöветса "Ичöт класса да сизим класса школаын велöдысьяслы кокньöдъяс да выгöда йылысь" 1948 во февраль 10 лунся 246 №-а да "Сиктъясын общеобразовательнöй школалысь велöдан да материальнöй база ёнмöдöм кузя öткымын мероприятие йылысь" (сылöн 6 пунктса "б" подпунктын артыштöма кольны шоныд да би сетöмöн дон босьттöг патераяс вылö правосö пенсия вылö петöм велöдысьяс, воспитательяс, директоръяс (найöс вежысьяс) да сиктъясын став сикас общеобразовательнöй школаясса мукöд педагогическöй уджалысь да налöн семьяö пырысьяс сайын) 1971 во май 4 лунся 255 №-а шуöмъясöн. 
Индöмыс сы вылö, мый велöдан учреждениеясса педагогическöй уджалысьяс (да, лöсялöмöн, пенсия вылö петöм сиктын олысь педагогическöй уджалысьяс) вöдитчöны шоныд да би сетöмöн дон босьттöг олан жыр вылö правоöн, эм и "Велöдчöм йылысь" Россия Федерацияса Оланпаслöн 55 статьяса 5 пунктлöн коймöд абзацын (2004 во август 22 лунся 122-ФЗ №-а Федеральнöй оланпаслöн редакцияын).

Кыдзи индіс Россия Федерацияса Оланподув Ёрд 2007 во февраль 8 лунся 322-О-П №-а Кывкöртöдын натуральнöй кокньöдъяс пыдди  субсидияяс (компенсацияяс) сетны заводитöм вöсна оз вермы чинны педагогическöй уджалысьяслöн, а сідзжö öнія правовöй веськöдлöм серти пенсия вылö петöм педагогическöй уджалысьяслöн, кодъяс вöдитчöны индöм правоöн, кодъяслöн эм сиктъясса лöсялана учреждениеясын 10 воысь абу этшаджык стаж, тайö категориялы социальнöй отсöг сетан позянлуныс, сідзкö, лöсялана субсидияяссö (компенсацияяссö) колö индыны сы мында, медым позис тайö йöзыслы вештыны рöскодсö оланінысь, шоныд да би сетöмысь мынтысьöм вылö.
Регионъяслы колана отсöг сетöм могысь "2005 во вылö Федеральнöй бюджет йылысь" 2004 во декабр 23 лунся (40 статья), "2006 во вылö Федеральнöй бюджет йылысь" 2005 во декабр 26 лунся (40 статья) да "2007 во вылö Федеральнöй бюджет йылысь" 2006 во декабр 19 лунся (43 статья) Федеральнöй оланпасъясöн вынсьöдöма лöсялöмöн 2005, 2006 да 2007 вояс вылö социальнöй рöскод софинансируйтан Федеральнöй фонд, сьöмыс кытысь мöдöдсьö сы лыдын  торъя категория гражданалы, кодъяслöн эм право босьтны субсидия, оланінысь да коммунальнöй услугаясысь мынтысьöм вылö субсидияяс сетöм вылö Россия Федерацияса бюджетъяслысь рöскод мыйтакö вештöм вылö. Сідзкö, Россия Федерация эз öтдортчыв 2005 во январ 1 лунöдз, кор вынсяліс 2004 во август 22 лунся 122-ФЗ №-а Федеральнöй оланпас, да оз öтдортчы тайö кадпас бöрын "Велöдчöм йылысь" Россия Федерацияса Оланпаслöн 55 статьяса 5 пунктлöн коймöд абзацöн урчитöм социальнöй отсöг сетан мерасö сьöмöн могмöдöм кузя кывкутöмысь.
Вайöдöм правовöй позицияясöн эз öтпыр вöдитчы и Россия Федерацияса Медвылыс Ёрд (2007 во сентябр 12 лунся 51-ГО7-17 №-а, 2007 во ноябр 28 лунся 57-ГО7-9 №-а Кывкöртöдъяс).

Висьталöмсö тöд вылö босьтöмöн, Коми Республикаса Оланподув Ёрд воö кывкöртöдö сы йылысь, мый "Вуктыл кар" муниципальнöй юкöнса Сöветлöн «Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а (2004 во декабр 14 лунся редакцияын), "Вуктыл" муниципальнöй районса Сöветлöн "Вуктыл" муниципальнöй районлöн сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решениеясыс, кыдзи сэтшöмъяс, кöні абу артыштöма педагог-пенсионеръяслы социальнöй отсöг сетан мераяс да, сідзкö, чинтöны гражданалöн тайö категориялысь социальнöй отсöг сетан мераяслысь позянлунсö, оз лöсявны Коми Республикаса Оланподувлы, сылöн 11, 40 (1 юкöн) 65 статьяяслы.
Сійö лоöмторйыс, мый "Вуктыл кар" муниципальнöй юкöнса Сöветлöн "Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" ("Вуктыл" муниципальнöй районса Сöветлöн  2006 во октябр 31 лунся 268 №-а решение редакцияын) 2004 во декабр 14 лунся 112 №-а решениелöн öнія кадся редакцияын муниципальнöй велöдан учреждениеясса специалистъяслы социальнöй отсöг сетан мераяс кузя юалöмъясыс оз видлавсьыны, оз сулав паныд, медым прöверитны сылысь оланподувлы лöсялöмсö, "Коми Республикаса Оланподув Ёрд йылысь" Коми Республикаса Оланпаслöн 39 статья (2 юкöн) подув вылын, сы вöсна мый индöм нормативнöй правовöй актлöн действиеöн вöлі торкöма гражданалысь оланподув серти правонысö.
4. "Россия Федерацияса Оланподув Ёрд йылысь" 1994 во июль 21 лунся 1-ФКЗ №-а Федеральнöй оланподув оланпаслöн 6 статья серти Россия Федерацияса Оланподув Ёрдлöн решениеяссö колö пыдди пуктыны Россия Федерацияса став мутасын государственнöй власьт бöрйöм, олöмö пöртысь да ёрд органъяслы, меставывса асвеськöдлан органъяслы, предприятиеяслы, учреждениеяслы, организацияяслы, чина йöзлы, гражданалы да налöн öтувъяслы. Тайö корöмыс инмö кыдзи Россия Федерацияса Оланподувлöн шуöмъяслы, сідзи и мöд формаын примитöм решениеяслы (помшуöм, кывкöртöд).

"Коми Республикаса Оланподув Ёрд йылысь" Коми Республикаса Оланпаслöн 6 статья серти Коми Республикаса Оланподув Ёрдлöн решениеясыс, а сідзжö законнöй тшöктöмъяс, корöмъяс, поручениеяс, вызовъяс да мукöд шыöдчöм лоöны пыдди пуктанаöн Коми Республикаса став государственнöй власьт органыслы, меставывса асвеськöдлан органъяслы, общественнöй öтувъяслы, чина йöзлы, торъя йöзлы да юридическöй кывкутысьяслы, да найöс колö быть олöмö пöртны Коми Республикалöн став мутасын.
Россия Федерацияса Оланподув Ёрдлöн (2007 во февраль 8 лунся 322-О-П №-а Кывкöртöд) да Коми Республикаса Оланподув Ёрдлöн (2006 во январ 24 лунся, 2007 во ноябр 7 лунся шуöмъяс) вылынджык индöм решениеясыс вынаöсь, а наын индöм правовöй позицияяссö, кутшöмъяс эскöдöны сиктса школаясын педагогическöй уджалысьяслы, сы лыдын налы, кодъяс петісны пенсия вылö да кодъяслöн эм сиктса школаясын 10 воысь абу этшаджык уджалан стаж, да накöд öтлаын олысь налöн семьяö пырысьяслы, шоныд да би сетöмöн олан жыръясöн дон босьттöг вöдитчöм вылö право, оз вермыны не пыдди пуктысьны ёрдъясöн да мукöд правоприменительнöй органöн.
Россия Федерацияса Оланподув Ёрдлысь, Коми Республикаса Оланподув Ёрдлысь решениеяссö оз позь не пöртны олöмö, да олöмö абу пöртöмыс гöгöрвосьö кыдзи "Россия Федерацияса Оланподув Ёрд йылысь" Федеральнöй оланподув оланпаслöн 6, 79 статьяясысь, "Коми Республикаса Оланподув Ёрд йылысь" Коми Республикаса Оланпаслöн 6, 73 статьяясысь индöдъяссö олöмö абу пöртöм, тайö индöм Федеральнöй оланподув оланпаслöн 81 статья, "Коми Республикаса Оланподув Ёрд йылысь" Коми Республикаса Оланпаслöн 75 статья серти кыскö федеральнöй оланпасöн урчитöм  кывкутöмö.
Сідз, "Россия Федерацияын меставывса асвеськöдлöм котыртан öтувъя принципъяс йылысь" 1995 во август 28 лунся 154-ФЗ №-а Федеральнöй оланпаслöн 49 статьяса 3 пунктлöн мöд абзацöн артыштöма, мый сэки, кор меставывса асвеськöдлан бöрйöм органöн, муниципальнöй юкöнса юралысьöн абу вынтöммöдöма нормативнöй правовöй акт либö сылысь торъя положениеяссö, кутшöмъясöс ёрдöн лыддьöма лöсявтöмöн Россия Федерацияса Оланподувлы, федеральнöй оланподув оланпаслы, федеральнöй оланпаслы, Россия Федерацияса субъектлöн оланподувлы, уставлы, оланпаслы, муниципальнöй юкöнса уставлы да та дырйи лои торкöма мортлысь да гражданинлысь право да вöля либö лои мукöд лёктор, мый признайтöма ёрдöн, сэки меставывса асвеськöдлан бöрйöм органсö вермасны лэдзны, муниципальнöй юкöнса юралысьлысь полномочиеяссö вермасны кадысь водз дугöдны сійöс чинысь мездöмöн.
"Коми Республикаса Оланподув Ёрд йылысь" Коми Республикаса Оланпаслöн 73 статья (3 юкöн) артыштö, мый оланподувлы лöсявтöмöн лыддьöм актъяс либö налöн торъя положениеяс лоöны вынтöмöн. Оланподувлы лöсявтöмöн лыддьöм актъяс подув вылын ёрдъяслöн да мукöд органлöн решениеяссö оз ков пöртны олöмö да найö вермасны выльысь видлавсьыны оланпасöн индöм пöрадок серти.

Такöд йитöдын Г.Н. Лешукова серти водзджык примитöм правоприменительнöй решениеяссö колö выльысь видлавны тайö Шуöмсö да Россия Федерацияса Оланподув Ёрдлысь, Коми Республикаса Оланподув Ёрдлысь вылынджык индöм правовöй позицияяс тöд вылö босьтöмöн.
Висьталöм подув вылын, Коми Республикаса Оланподувлöн 96 статьяса коймöд юкöн, "Коми Республикаса Оланподув Ёрд йылысь" Коми Республикаса Оланпаслöн 66 статьяса медводдза юкöн, 68 статьяса медводдза, мöд, коймöд да нёльöд юкöнъяс, 69, 91, 93 да 94 статьяяс вылö подуласьöмöн, Коми Республикаса Оланподув Ёрд 

шуис:

1. Лыддьыны "Вуктыл кар" муниципальнöй юкöнса Сöветлöн «Сиктын олысь муниципальнöй учреждениеясса специалистъяслы социальнöй отсöг сетан мераяс йылысь" 2004 во декабр 14 лунся 112 №-а решение 2004 во декабр 14 лунся редакцияын, "Вуктыл" муниципальнöй юкöнса Сöветлöн "Вуктыл" муниципальнöй районса сиктъясын олысь муниципальнöй велöдан учреждениеясса педагогическöй уджалысьяслы социальнöй отсöг сетан мераяс йылысь" 2007 во март 29 лунся 11 №-а решение, кыдзи решениеяс, кöні абу артыштöма вöвлöм педагогическöй уджалысьяс лыдысь пенсионеръяслы социальнöй отсöг сетан мераяс, оланподувлы лöсявтöмöн, кутшöмъяс торкöны Коми Республикаса Оланподувлöн 11, 40 (1 юкöн) да 65 статьяяслысь положениеяссö.
Коми Республикаса Оланподувлöн 96 статья, "Коми Республикаса Оланподув Ёрд йылысь" Коми Республикаса Оланпаслöн 6 статья, 73 статьяса медводдза юкöн, 74 статья серти "Вуктыл" муниципальнöй районса муниципальнöй юкöнлöн Сöветлы тайö Шуöмсö йöзöдöм бöрся квайт тöлысьысь оз сёрöнджык колö пыртны вылынджык индöм нормативнöй правовöй актъясö сы серти артмöм колана вежсьöмъяс.

2. "Коми Республикаса Оланподув Ёрд йылысь" Коми Республикаса Оланпаслöн 73 статья серти тайö Шуöмыс лоö бöръяöн, оз обжалуйтсьы,  вынсялö пыр жö йöзöдöм бöрын, уджалö веськыда да оз кор вынсьöдöм мукöд органöн да чина йöзöн.

3. Гражданка Г.Н. Лешукова серти правоприменительнöй решениеяссö колö выльысь видлавны урчитöм пöрадок серти тайö Шуöмсö тöд вылö босьтöмöн.

4. "Коми Республикаса Оланподув Ёрд йылысь" Коми Республикаса Оланпаслöн 72 статья серти тайö Шуöмсö колö йöзöдны "Коми Республикаса государственнöй власьт органъяслöн индöд-тшöктöмъяс" журналын да "Республика" газетын.

